
                  September

Búnaðarsamtök Vesturlands eru flutt

 að Hvanneyrargötu 3 á  Hvanneyri. 

(beint á móti rannsóknarhúsinu)
   Símanúmer, fax og netfang eru óbreytt.

Verið velkomin til okkar

 á Hvanneyrargötuna.

Kaffi á könnunni !
  Opinn dagur auglýstur síðar.  

 Starfsfólk Búnaðarsamtaka Vesturlands

Úttektir 

Þróunarverkefni og jarðabætur á lögbýlum

Nú er rétt að fara að huga að jarðabótum næsta árs.   Umsóknareyðublöð um framlag vegna jarðabóta vegna ársins 2004 fást hjá okkur.  Styrkhæfar framkvæmdir eru t.d. kornrækt, upphreinsun skurða, vatnsveitur, bætt aðgengi að landi, hagaskýli fyrir hross, breytingar á básum í fjósi, breytingar á gyltustíum og kölkun túna.  Þá þarf að láta okkur vita ef taka á út styrkhæfar jarðabætur þessa árs.
Til sauðfjárbænda

Fyrirkomulag sauðfjárskoðunar og gjaldskrá á svæði BV 2003

Sauðfjárdómar verða með sama fyrirkomulagi í haust og síðasta haust þ.e. skipulagðir í samvinnu starfsmanna BV og forsvarsmanna fjárræktarfélaga. Nauðsynlegt er að ákveðin svæði séu tekin fyrir á hverjum degi eða samliggjandi dögum þannig að dagsverk dómara og mælingamanna nýtist sem best og kostnaði bænda þar með haldið í skefjum. Að venju er mikilvægt að nægur mannskapur og góð aðstaða sé fyrir hendi því það er forsenda fyrir því að vel takist til við mælingarnar og skilar sér einnig í lægri gjaldtöku. Bændur eru því hvattir til að hafa samvinnu og samstarf við fjárragið ef mannskap er áfátt heimafyrir.  Líflambavalið er einn mikilvægasti þáttur kynbótastarfsins og nauðsynlegt að því sé gefinn nægur tími og vel sé til þess vandað, því er mikilvægt að bændur geti valið sér daga sem mest óháð sláturdögum þó það haldist að einhverju leyti í hendur.  Við lambamælingar í haust verður í einhverjum mæli notuð fartölva til skráninga á staðnum, það er þó háð því að viðkomandi bóndi hafi skilað vorbók til uppgjörs því BV fær þann gagnagrunn til notkunar og flýtir það mjög skráningu. Uppfærslur á Fjárvísi er hægt að nálgast á heimasíðu BÍ www.bondi.is ásamt leiðbeiningum eða með því að fá hana senda frá BÍ. 

Til athugunar - bandmál verða valkostur

Sl. tvö ár hefur færst í vöxt að bandmálum (brjóstmáli og spjaldi) hefur verið sleppt við dóma á hrútum enda mikilvægi þeirra takmarkað sbr. eftirfarandi rök: Bakið er í raun þrískoðað þ.e. með ómsjánni sem er mikilvægasta mælingin, þá með átaki og stigun og að lokum með mælingu á spjaldbreidd. Spjaldbreiddin getur verið og er í raun hluti af stigun með átaki og því óþarft að tvítaka þá skoðun. Feit lömb mælast með breiðara spjald en önnur sem getur gefið villandi upplýsingar, ómmælingarnar gefa því bestu upplýsingarnar um bakholdin. Varðandi brjóstmálið, þá er stigun fyrir útlögur mikilvægari því með átaki erum við m.a. að meta hvelfingu brjóstkassans sem er mikilvægari en brjóstmálið sjálft í tölum. Ef bandmálunum er sleppt sparast töluverður tími við hrútadómana og þar með einnig kostnaður bóndans, bandmálin verða því valkostur í haust.

Skipulag og pantanir

Margir aðilar koma að lambaskoðun og við höfum yfir að ráða samtals 5 ómsjám á svæðinu.  Þetta er því allnokkur skipulagsvinna sem þarf að fara fram til þess að tíminn nýtist sem best.  Guðlaugur Antonsson mun í haust hafa þessa skipulagningu á sinni hendi og eru bændur hvattir til þess að hafa samband sem fyrst ef þeir áætla að nýta sér þjónustuna.  Í Ísafjarðarsýslum og V- Barðastrandarsýslu munu þeir Þorvaldur Þórðarson og Torfi Bergsson annast lambamælingar að mestu og Þorvaldur mun annast niðurröðun verkefna á því svæði sími hjá honum er 4566260, eða í bílnum 8527603, handsími 8549261.  Einnig er hægt að koma til þeirra skilaboðum með því að hringja í skrifstofu BV.  Mikilvægt er að bændur hafi sem fyrst samband við skrifstofu BV s. 4371215 eða forsvarsmenn sauðfjárræktarfélaga um sauðfjárskoðun.

Flestir eiga orðið að vita hvernig best sé staðið að mælingum svo ná megi sem mestum afköstum og er vísað til sambærilegra greina í fréttabréfum síðustu ára ásamt grein í septemberhefti Freys 2001. Nokkur veigamikil atriði skulu þó nefnd hér:

· Ath. hafið ætterni (númer og nafn föður og móður)

lambanna á hreinu fyrir skráningu, aðallega þó númer.
· Gott er að vera búinn að vigta lömbin áður, annars kostar það einn

     mann til viðbótar eða lengri tíma.

· Undir ómsjána og aðra fylgihluti þarf að hafa hreina og sterka plötu eða grind sem fest er tryggilega við jötubönd.

· Muna eftir að hafa framlengingarsnúru tilbúna og í lagi og millistykki

     ef fartölva og prentari eru með í för.

· Gott ljós er forsenda fyrir því að hægt sé að meta ullina af viti.

· Stólar, kassar eða fötur til ásetu eru nauðsynlegir.

· “Rúningsmotta” eða gamalt teppi yfir grindunum þar sem

     mælingarnar fara fram er mjög til bóta.

Gjaldskrá

Gjaldskrá sauðfjárskoðunar er sú sama og fyrir aðrar sértækar leiðbeiningar hjá BV, ný gjaldskrá tók gildi  31. júlí sl. og var er birt í heild sinni í stjórnartíðindum. Gjaldskráin er því eftirfarandi:

· Fyrir félaga í búnaðarfélagi á starfssvæði BV.


2.800 kr/klst

· Aðilar utan búnaðarfélaga en í sauðfjárræktarfélögum

og/eða greiða búnaðargjald.





3.200 kr/klst

· Aðilar utan búnaðarfélaga og sauðfjárræktarfélaga

og greiða ekki búnaðargjald.





6.000 kr/klst

· Innheimt er að lágmarki fyrir ¼ klst.

Í nýrri gjaldskrá er ákvæði um álag á tímagjald þannig að heimilt er að innheimta 50% álag ef óskað er að vinna fari fram utan hefðbundins vinnutíma.  Ákveðið hefur verið að nýta álagsheimildina þannig þetta árið að 25% álag reiknast þegar óskað er sérstaklega eftir vinnu á laugardögum eða sunnudögum, eða ef óskað er eftir vinnu sem ætla má að verði ekki lokið kl 19.00.  Nauðsynlegt er að vinna við lambaskoðun og aðra þjónustu sem BV veitir fari sem mest fram á virkum dögum og að degi til,  þannig að kostnaði við að halda úti þjónustunni verði haldið niðri og álag á starfsfólk verði innan skynsamlegra marka.  Við höfum bætt við einni ómsjá og samið við fleiri aðila að koma að þessarri þjónustu og teljum að hægt sé að anna miklu af eftirspurninni á venjulegum vinnutíma.    Vonum við því að bændur geti skipulagt vinnuna þannig að ekki þurfi að innheimta þetta álag.  Að sjálfsögðu verða bændur þó ekki látnir gjalda þess ef vinnan dregst fram yfir áætlaðan tíma. 
ATH. Ekki verður skoðað hjá þeim sem eiga skuldir við BV frá árinu 2002 og eldri nema um þær verði samið eða þær greiddar.

Í boði er jafnframt að sauðfjárræktarfélög  geti keypt sameiginlega sýningu af BV á lægsta grunngjaldi og greiði fyrir í einni upphæð, enda myndi viðkomandi félag eða einstaklingur á þess vegum þá sjá um innheimtu vegna kostnaðar. Álagi yrði beitt fari vinna fram utan hefðbundins vinnutíma sbr. gjaldskrá.

Afkvæmarannsóknir

Fyrirkomulag afkvæmarannsókna verður með sama formi og á síðasta ári þ.e. með tvennum hætti. Annarsvegar stærri rannsóknir þar sem byggt er bæði á kjötmatsupplýsingum og mælingum á fæti sem fyrr. Að lágmarki þurfa a.m.k. sex hrútar á búinu að vera með afkvæmi í rannsókn. Í hverjum afkvæmahópi skulu ómmæld og stiguð að lágmarki átta lömb af sama kyni (í öllum hópunum) og upplýsingar þarf um kjötmat og fallþunga a.m.k. 10 dilka undan hverjum hrút.

Í úrvinnslu þessara rannsókna skal vægið milli vöðvaflokkunar og fituflokkunar vera 40/60 þ.e. lögð er meiri áhersla á að rækta gegn fitu. Sé þess sérstaklega óskað verða einnig gerðar upp á þennan hátt afkvæmarannsóknir með 4-5 hrútum en annars gildir eftirfarandi form. Hinn flokkur afkvæmarannsókna sem byrjað var með í fyrra, byggir eingöngu á kjötmatsupplýsingum. Til að slíkar rannsóknir teljist styrkhæfar eru gerðar eftirfarandi kröfur:

· Bú þarf að vera þátttakandi í skýrsluhaldi fjárræktarfélaganna.

· Vorupplýsingum sé skilað til Bændasamtaka Íslands til uppgjörs.

· Lágmark að fjórir afkvæmahópar séu með í rannsókninni á hverju búi.

· Fyrir hvern hrút í rannsókn þarf kjötmatsupplýsingar fyrir 15 afkvæmi.

· Niðurstöðum þessara rannsókna skal skilað til BÍ fyrir 1. des. 2003.

Til að uppgjör geti farið fram fyrir tilskilin frest, þurfa kjötmatsupplýsingar að berast til BV sem allra fyrst eftir að þær liggja fyrir svo hægt sé að gera afkvæmarannsóknina endanlega upp. Nota skal öll heilbrigð og marktæk lömb undan hrútum sem eru í rannsókninni (óháð kyni, aldri eða því hvort um ein- eða fleirlembinga er að ræða

Þeir sem eru með Fjárvísi eiga sjálfir að geta gert upp bæði form afkvæmarannsóknanna þegar sláturupplýsingar hafa verið færðar inn og lambamælingarnar hjá þeim sem eru með stærri rannsóknirnar. Muna þarf eftir að breyta vægi fyrir vöðvi/fita í 40/60. Til einföldunar senda BV töfluform til þeirra sem gera upp afkvæmarannsóknir sjálfir þar sem niðurstöður eru skráðar og taflan síðan send aftur til BV, í því sambandi skal athugað að niðurstöður rannsóknanna sem sendar eru til BV skulu eingöngu byggja á þeim hrútum sem uppfylla skilyrði um rannsóknirnar. Niðurstöður rannsókna sem byggja eingöngu á kjötmatsupplýsingum skulu færðar í viðeigandi reiti í sömu töflu.

Bændasamtök Íslands létu fyrir nokkrum árum skrifa forritsbút fyrir tölvukerfi sláturhúsa svo þau gætu afhent bændum sláturupplýsingar á tölvutæku formi fyrir Fjárvísi og er bændum bent á að ganga eftir þessari þjónustu hjá “sínu” sláturhúsi. Þar sem þessi þjónusta er orðin hvað best, þykir sjálfsagt að afhenda bændum þessar skrár fyrir Fjárvísi samdægurs um leið og vigtarseðlana, að lokinni slátrun hjá viðkomandi bónda, jafnframt er boðið upp á að senda þessi gögn í tölvupósti.

Sláturupplýsingarnar á tölvutækuformi fyrir Fjárvísi er jafnframt hægt að nota beint inn í afkvæmarannsóknir hjá BV og skiptir þá ekki máli hvort viðkomandi bóndi er með Fjárvísi eða ekki.

Afkvæmarannsóknir – gjaldtaka – styrkir

Öll vinna á vegum BV við afkvæmarannsóknir, bæði á vettvangi og á skrifstofu verður innheimt samkvæmt gjaldskrá en á móti kemur styrkur  Framleiðnisjóðs landbúnaðarins sem verður viðskiptafærður hjá viðkomandi bónda enda skili hann gögnum til úrvinnslu eða fullunnum niðurstöðum á framangreindri töflu eða á sambærilegu formi. Styrkur fyrir stærri rannsóknir verður 10.000 kr en 2.000 kr fyrir þær minni sem byggja eingöngu á kjötmatsupplýsingum.

Skil á fjárbókum

Enn eiga örfáir bændur á Vesturlandi eftir að skila fjárbókum til uppgjörs fyrir árið 2002 og eru þeir hvattir til að drífa þær af sem allra fyrst.

Útflutningshlutfall

Útflutningshlutfall dilkakjöts hefur verið ákveðið sem hér segir:


Tímabil:


Útflutningshlutfall:
01.09.2003 - 06.09.2003
25%. 
07.09.2003 - 13.09.2003
33%
14.09.2003 - 31.10.2003
38%
01.11.2003 - 15.11.2003
33%
16.11.2003 - 30.11.2003
25%
01.12.2003 - 31.12.2003
17%
01.01.2004 -    10%

Sæðingablöð

Þeir sem létu sæða ær sl. haust eru minntir á að senda til BV blöð úr “Dagbók sæðingamanns” þar sem upplýsingar um árangur og frjósemi koma fram. Mjög gagnlegt er að fá þessar upplýsingar til frekari úrvinnslu t.d. til að finna árangur hjá einstökum hrútum.

      Afkvæmasýningar

 Lambhrútar

    Gimbrar

 Stærri

 Minni

 Samtals

Svæði

Fjöldi hrúta alls

þar af fulldæmdir 

hrútar úr sæðingum

Fjöldi gimbra alls

þar af gimbrar úr 

sæðingum

Fjöldi lamba alls

Fjöldi eigenda

Fjöldi búa

Fj. afkvæmahópa

Fjöldi búa

Fj. afkvæmahópa

Fjöldi búa alls

Fj. afkvæmahópa 

alls

Bsb. Kjalarnesþings

62

36

177

59

239

9

Borgarfjarðarsýsla

351

228

1.405

362

1.756

31

1

5

1

5

Mýrasýsla

524

305

1.800

344

2.324

39

2

13

4

33

6

46

Snæfellsnes

933

389

2.331

582

3.264

55

5

35

1

7

6

42

Dalasýsla 

603

359

4.903

623

5.506

54

4

52

1

16

5

68

A-Barðastrandarsýsla

249

123

1.186

173

1.435

23

4

25

4

25

Samtals:

2.722

1.440

11.802

2.143

14.524

211

15

125

7

61

22

186

Breyting milli ára %:

+56%

+8,9%

+15,5%

Gimbramælingar hafa aukist gríðarlega síðustu árin. Frá 1997 hafa þær aukist um 77 % þ.e. frá 6.652

gimbrum í 11.802 gimbrar, þar af síðustu 3 árin um 30 %, þ.e. frá 9.060 gimbrum í 11.802 gimbrar.


Innieldi sláturlamba

Bendum sérstaklega á grein Jóhannesar Sveinbjörnssonar í Handbók Bænda 2003 (s. 136) fyrir þá sem hyggjast ala sláturlömb inni.  

Jarðvegssýni

Minnum enn á að haustið er góður tími fyrir jarðvegssýnatöku.  Jarðvegssýni eru forsenda góðra áburðaráætlana og vitneskja um t.d. sýrustig er nauðsynleg til að áætla hvort ýmsar nytjaplöntur t.d. bygg og repja geti þrifist.

Námskeið

Í vetur verður áframhald á námskeiðum á vegum UD – Upplýsingatækni í dreifbýli.  Námskeiðin hafa gengið mjög vel og verið vel sótt.  Námskeiðin verða nánar auglýst síðar.

Orðsending til kúabænda á þjónustusvæði sæðingastöðvar BV

Bændur eru beðnir um að hringja inn pantanir á sæðingum eins fljótt og mögulegt er.  Strax eftir kl. 9.30 á morgnanna er farið að taka við pöntunum fyrir næsta dag.  Þetta auðveldar skipulagningu dagsins.  Þá viljum við biðja bændur um að mæta í fjósið ef mögulegt er þegar frjótæknar mæta á bæina.

